
TIJORAT BANKLARI AKTIV 
OPERATSIYALARINING DAROMADLILIGINI 
OSHIRISH MASALALARI
Adilov Mirkomil Miralimovich
Toshkent Kimyo xalqaro universiteti mustaqil tadqiqotchisi

Annotatsiya: Tijorat banklari aktiv operatsiyalarining daromadliligini oshirish – bankning asosiy maqsadi, foydani maksi-
mallashtirishning muhim vositasidir. Tijorat banklari tomonidan aktivlarni samarali shakllatirish va uni boshqarish dolzarb 
vazifa sanaladi. Mavjud aktivlarning noto‘g‘ri taqsimlanishi, aktivlarning daromadlilik darajasini pasaytiradi. Shu bilan bir 
vaqtda, banklarda muammoli aktivlarning yuzaga kelishiga olib keladi. Maqolada  tijorat  banklarida  aktivlarning  tarkibi  
va  ularni  guruhlash,  muammoli aktivlarning yuzaga kelish sabablari hamda ularni paydo bo‘lishiga ta’sir etuvchi ichki va 
tashqi omillar, ularning  tahlili  asosida  o‘rganilgan.

Kalit so‘zlar: bank aktivlari, aktivlar daromadliligi, muammoli aktivlar, kredit, muammoli kreditlar, kredit portfeli.
Abstract: Increasing the profitability of commercial banks’ asset operations is the main goal of the bank and an important 
means of profit maximization. Effective formation of assets and its management is considered an urgent task by commer-
cial banks. Incorrect allocation of existing assets reduces the level of profitability of assets. At the same time, it leads to 
the emergence of problem assets in banks. In the article, the structure of assets in commercial banks and their grouping, 
the reasons for the emergence of problem assets and the internal and external factors affecting their emergence, based 
on their analysis are studied.

Key words: bank assets, return on assets, non-performing assets, credits, non-performing loans, credit portfolio.
Аннотация: Повышение прибыльности операций с активами коммерческих банков является основной целью 
банка и важным средством максимизации прибыли. Эффективное формирование активов и управление ими счи-
таются актуальной задачей коммерческих банков. Неправильное размещение имеющихся активов снижает уро-
вень рентабельности активов. В то же время это приводит к появлению проблемных активов в банках. В статье 
на основе их анализа изучена структура активов коммерческих банков и их группировка, причины возникновения 
проблемных активов, а также внутренние и внешние факторы, влияющие на их появление.

Ключевые слова: активы банка, рентабельность активов, проблемные активы, кредит, проблемные кредиты, кре-
дитный портфель.

Bugungi kunda jahon iqtisodiyotida kuzatilayotgan murakkab vaziyat va rivojlanishdagi global moliyaviy 
beqarorlik, yirik iqtisodiyotlar orasidagi tarqoqligini oldini olish va tijorat banklarining xavfsizligini ta’minlash 
uchun bankdagi mavjud aktivlarning rentabelligini oshirish muhim vazifa hisoblanadi. Shuning uchun ham 
O‘zbekistonda so‘nggi yillarda ishbilarmonlik muhitini yaxshilash va bank tizimini yanada takomillashtirish 
bo‘yicha tizimli ishlar amalga oshirilmoqda. Global pandemiya hamda bugungi kunda davom etayotgan geosi-
yosiy tanglikka qaramasdan, O‘zbekiston bank tizimi mustahkamligi va bardoshliligi bilan rivojlanishda davom 
etmoqda. 

Xalqaro amaliyotda aktivlarning mohiyati keng ma’noda avval amalga oshirilgan operatsiyalar, mol-mulk 
xarid qilish yoki o‘z mol-mulkini uchinchi shaxslarga vaqtincha foydalanishga berishlik bilan kelajakda oli-
nadigan iqtisodiy manfaatlar tushuniladi. Tijorat  banklarining  aktivlari  –  bu  tijorat  banklarining  resurslarini  
joylashtirish  va  ulardan oqilona  foydalanishni  o‘zida  aks  ettirgan  buxgalteriya  balansidan  iborat.  Mam-
lakatimizda tijorat banklarining buxgalteriya balansi 2 ta tarkibiy qismdan: passiv va aktivlardan iborat. Bank 
aktivlari balansning aktiv qismida olib boriladi. Odatda bank aktivlari aktiv operatsiyalar natijasida hosil bo‘ladi. 
Tijorat banklari tomonidan o‘z va jalb etilgan pul mablag‘laridan ma’lum daromad olish va o‘zining likvidligini 
ta’minlash maqsadida olib boradigan operatsiyalari aktiv operatsiyalar deyiladi1. 

Tijorat banklari tomonidan aktivlarni samarali shakllatirish va uni boshqarish dolzarb vazifa sanaladi. 
Mavjud aktivlarning noto‘g‘ri taqsimlanishi, aktivlarning daromadlilik darajasini pasaytiradi. Shu bilan bir vaqtda, 
muammoli aktivlarning yuzaga kelishiga olib keladi. Ayni paytda mamlakatimizda ham ilmiy-nazariy hamda 
amaliyotchilar doiralarida “muammoli aktiv”  tushunchasi  avvalgiga  nisbatan  ancha  ko‘proq  qo‘llanilmoqda  

1 Togayev S.S., “Tijorat banklarida muammoli aktivlarning yuzaga kelish sabablari va ularga ta’sir etuvchi omillar”, Iqtisodiy taraqqiyot 
va tahlil, 2023-yil, oktabr.

va  bahs-munozaralarga  sabab bo‘lmoqda. Bu, albatta, bekorga emas, chunki respublikamiz bank tizimining 
kredit portfelida muammoli aktivlarning ulushi rivojlangan mamlakatlar bank tizimining kredit portfelida muam-
moli aktivlarning ulushiga nisbatan yuqori foizni tashkil etmoqda. Bugungi kunda ko‘p davlatlar bank tizimida 
umidsiz qarzlarning ko‘payishi muammosiga duch kelayotganligi  sababli  banklarning  muammoli  aktivlari  
bilan  ishlash  mexanizmini  rivojlantirish masalalari dolzarbligi ortib boraveradi. Jahon tajribasi dalolat beri-
shicha, shubhali va umidsiz qarzlar bilan tasniflanuvchi aktivlarning sifati  ko‘p  hollarda  bank  tizmidagi  barqa-
rorlikning  asosiy  belgilaridan  biri  hisoblanadi, shuningdek, sohani tashkil etuvchi asosiy banklari muammolari 
butun to‘lov tizimining amal qilishiga va aholining bank tizimiga bo‘lgan ishonchiga sezilarli darajada salbiy ta’sir 
etishi mumkin. Muammoli aktivlarning kelib chiqish sabablari turlicha bo‘lishi  mumkin.  Jahon banki ma’lumot-
lariga ko‘ra, banklarning muammoli aktivlarini yuzaga kelishida ichki omillari bo‘yicha 67% yo‘qotishlarga sabab 
bo‘ladi. Bu ko‘rsatkich tashqi omillar bo‘yicha bor-yo‘g‘i 33% ni tashkil etadi.  

Tijorat banklari aktivlarni ma’lum bir guruhlarga ajratib, ularning daromadliligini oshirishga intilishadi. Unda 
muammoli aktivlar bilan bog‘liq bo‘lgan holatlarni aniqlash va tahlil qilish hamda ularni bartaraf etish asosiy 
vazifani tashkil etadi. Tijorat banklari aktivlarini quyidagi me’zonlar bo‘yicha guruhlarga ajratish maqsadga 
muvofiq hisoblanadi (1-rasm). 

1-rasm. Tijorat banklari aktivlarining mezonlar boʻyicha guruhlanishi

Aktivlar daromadliligini ta’minlashning asosiy dastaklaridan biri muammoli aktivlarni samarali boshqa-
rishdir. Bankning aktivlar tarkibidagi muammoli kreditlari ulushining kamayishi, aktiv operatsiyalardan muntazam 
daromad olishini ta’minlaydi. Muammoli aktivlar birdaniga sodir bo‘lmasdan uning elementlari kreditlash  jara-
yonida  asta-sekin yuzaga kela boshlaydi. Muammoli aktivlarn doimiy monitoring olib borilmasligi natijasida 
ham paydo bo‘ladi. Monitoring jarayonida qarzdorning buxgalteriya hisobotlarida moliyaviy kamchiliklar aniqlan-
gandan so‘ng, bank xodimi albatta korxonaga tashrif buyurishi kerak. Kreditdan unumli foydalanish  joylarda,  
korxona va tashkilotlarda, qoida  tariqasida, har chorakda tekshirilishi kerak. Kreditlash jarayonida yo‘l qo‘yilgan 
xato bank kredit siyosatining noto‘g‘ri tuzilganligidan dalolat beradi. Muammoli aktiv asosan kredit portfeli 
tarkibidagi kreditlarning foizlari  bilan qaytarishda imtiyozli davrning ko‘p berilishida kuzatilmoqda. Shu ningdek, 
kredit monitoringida doimiy nazoratning olib borilmasligi va uning natijasida kredit va unga to‘la nadigan foizlarni 
vaqtida to‘lanmasligi, oxir-oqibatda  mijozning  kreditorlik yukini  oshib  ketishi  va  uni  to‘lash  bo‘yicha  moli-
yaviy  holatining yomonlashuviga olib kelmoqda.  

1-jadval. TIF Milliy bankining ajratilgan kreditlari bo‘yicha daromadlilik ko‘rsatkichlari, (%da)
Ko‘rsatkichlar 2019 2020 2021 2022

Kreditlarning brutto aktivlar hajmidagi 
salmog‘i 82,4 81,1 82,1 82,3

Kreditlardan olingan foizli daromadlarning 
yalpi daromad hajmidagi salmog‘i 59,8 55,4 58,9 52,9

Yuqorida keltirilgan 1-jadval ma’lumotlaridan koʻrinadiki, birinchidan, 2018–2021-yillarda TIF Milliy banki 
aktivlarining umumiy hajmida kreditlar juda yuqori salmoqni egallagan; ikkinchidan, kreditlarning brutto aktivlar 

hajmidagi salmogʻi bilan kreditlardan olingan foizli daromadlarning yalpi daromad hajmidagi salmogʻi oʻrta-
sida mutanosiblik mavjud emas. Masalan, 2022-yilda kreditlarning brutto aktivlar hajmidagi salmogʻi 82,3 foizni 
tashkil etgani holda, kreditlardan olingan foizli daromadlarning yalpi daromad hajmidagi salmogʻi 52,9 foizni 
tashkil etdi.

Tijorat banklari jalb qilingan mablag‘lardan ko‘pincha kredit berish tarzida foydalanib keladi, bundan asosiy 
maqsad daromad olish hisoblanadi. Banklar tomonidan aktivlarni shakllantirish va portfelni optimallashtirish 
bank faoliyatining asosiy yo‘nalishlaridan biridir. Shu bilan birga, aktivlar rentabellik darajasi ham muhim 
ahamiyat kasb etadi. 2023-yil 1-yanvar  holatiga  ko‘ra,  bank  tizimi  bo‘yicha  aktivlar  rentabelligi (ROA)  
hamda  kapital  rentabelligi  (ROE)  ko‘rsatkichlari  mos  ravishda  2,5  va 13,3 foizni tashkil etgan bo‘lsa, sof 
foyda 10 trln. so‘mga yetdi. Bu esa, o‘z navbatida, o‘tgan  yilga  nisbatan,  2021-yil  ko‘rsatkichlaridan  mos  
ravishda  1,2  va  7,2  foiz bandga,  sof  foyda  esa  6,1  trln.  so‘mga yuqori bo‘ldi.

2-rasm. Tijorat banklarining aktivlar va kapital daromadliligi dinamikasi2

Ta’kidlash joizki, tijorat banklarining moliyaviy barqarorligini ta’minlashda kredit portfelining sifati muhim 
rol oʻynaydi. Buning sababi shundaki, kreditlar respublikamiz tijorat banklari aktivlarining tarkibida eng yuqori 
salmoqni egallaydi. 2023-yilning 1-yanvar holatiga koʻra, Oʻzbekiston Respublikasi tijorat banklarining aktivlari 
hajmida kreditlarning salmogʻi 71,1 foizni tashkil etdi. 

Shuni ta’kidlash joizki, bugungi kunda MDHga kiruvchi davlatlar tijorat banklarining kredit siyosati mam-
lakat iqtisodini tezroq rivojlantirishga yo‘naltirilgan. Hozirgi vaqtda bu mustaqil davlatlarning banklari aksariyat 
hollarda vositachilik operatsiyalarini o‘tkazish uchun ko‘proq qisqa muddatli kreditlar bermoqdalar. MDHga  
ki ruv chi davlatlarning banklari uchun lizing operatsiyalari yangi operatsiyalar turi hisoblanadi. Bu operatsiya 
turida banklar yoki lizing kompaniyalari ijaraga berilgan mulkning egasi bo‘lib qolaveradilar. Lizing operatsiyala-
rini o‘tkazishning bank uchun foydali tomoni shundaki, odatda ijara uchun to‘lov xuddi shu muddatga beriladigan 
uzoq muddatli kreditlar foiz stavkasiga nisbatan yuqori bo‘ladi. Bundan tashqari, bu yerda mijozning to‘lov 
qobiliyatiga ega emasligidan yo‘qotish riski bo‘lmaydi. Bitimda ko‘rsatilgan shartlarning buzilishi yuz bergan 
hollarda bank ijaraga berilgan mulkni qaytarishni talab qilishi mumkin. Rivojlangan xorijiy mamlakatlarda lizing 
operatsiyalari keng tarqalgan. 

Foydalanilgan adabiyotlar ro‘yxati
1. O‘zbekiston Respublikasi Markaziy bankining “Pul-kredit siyosatining 2022-yil va 2023–2024-yillar davriga mo‘ljal-

langan asosiy yo‘nalishlari”.
2. O‘zbekiston Respublikasi Markaziy banki, “Statistik-byulleteni” ‒ 2018, 2019, 2020, 2021, 2022-yillar ma’lumotlari.  
3. T.Rasulov va X.Ziyodilloyev, “Tijorat banklari kredit portfelini optimallashtirish”, Monografiya, Toshkent-2024.
4. Togʻayev S.S., “Tijorat banklarida muammoli aktivlarning yuzaga kelish sabablari va ularga ta’sir etuvchi omillar”, 

oktabr, 2023-yil. 
5. Abdullayeva Sh.Z. “Bank ishi”, “O‘quv qo‘llanma” ‒ T.: Moliya. 2003.

2 T.Rasulov va X.Ziyodilloyev, “Tijorat banklari kredit portfelini optimallashtirish”, Monografiya, Toshkent-2024.

